
                                                                                                             ՆԱԽԱԳԻԾ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N        - Ն

<<ԴԻՑՄԱՅՐԻԻ ՀԻՄՆԱԿԱՆ ԴՊՐՈՑ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
-----------------------------------------------------------------------------------------------------------------
Հայաստանի Հանրապետության քաղաքացիական օրենսգրքի 67-րդ և «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածների հոդվածի պահանջներին համապատասխան`  Հայաստանի Հանրապետության կառավարությունը որոշում է. 

1. Հայաստանի Հանրապետության օրենսդրությամբ սահմանված կարգով լուծարել <<Դիցմայրիի հիմնական դպրոց>> պետական ոչ առևտրային կազմակերպությունը: 
2. Հայաստանի Հանրապետության Սյունիքի մարզպետին`  <<Դիցմայրիի հիմնական դպրոց>> պետական ոչ առևտրային կազմակերպության լուծարման աշխատանքներն իրականացնելու նպատակով ապահովել լուծարման հանձնաժողովի ստեղծումը` դրա կազմում ընդգրկելով Հայաստանի Հանրապետության ֆինանսների նախարարության, Հայաստանի Հանրապետության կառավարության առընթեր պետական գույքի կառավարման վարչության և Հայաստանի Հանրապետության կառավարության առընթեր հարկային պետական ծառայությունների ներկայացուցիչներ:
3. Սահմանել,  որ` 
1) <<Դիցմայրիի հիմնական դպրոց>> պետական ոչ առևտրային կազմակերպության լուծարման հաշվեկշիռը կազմելու, առկա դրությամբ դեբիտորական պարտքերի ստացման և այլ պահանջների իրավունքը վերապահվում է Հայաստանի Հանրապետության ֆինանսների նախարարությանը,
 
2) <<Դիցմայրիի հիմնական դպրոց>> պետական ոչ առևտրային կազմակերպության պարտատերերի պահանջների բավարարումից հետո մնացած գույքն ուղղվում է Հայաստանի Հանրապետության պետական բյուջե:
5. Սույն որոշումն ուժի մեջ  է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան

Տեղեկանք-հիմնավորում


ՀՀ Սյունիքի մարզի Դիցմայրիի հիմնական դպրոցում 2010-2011 ուսումնական տարում կոմպլեկտավորվել է 0.75 դասարան 3 աշակերտով, որից մեկը ավարտում է հիմնական դպրոցը, մյուս 2 աշակերտները դպրոց են հաճախում հարևան Սզնակ բնակավայրից /հեռավորությունը Դիցմայրիից կազմում է 3.5 կմ/ և համայնքի վարչական կենտրոն հանդիսացող Սյունիք համայնքից: Դիցմայրի բնակավայրում նախադպրոցական և դպրոցական տարիքի երեխաներ չկան, վերջին մի քանի տարիների ընթացքում երեխաների թիվն այս բնակավայրում զգալիորեն նվազել է: Ուսումնասիրությունները ցույց են տալիս, որ առաջիկա տարիներին ևս երեխաների թվային աճի միտում չի նկատվի: Գյուղի բարձրագույն մանկավարժական կրթությամբ միակ մասնագետը գործող դպրոցի տնօրենն է: Դպրոցի շենքը խիստ վթարային է, այն նույնիսկ ենթակա չէ հիմնանորոգման: 


Առաջարկվում է լուծարել դպրոցը:


Արմեն Աշոտյան
Տեղեկանք
Ներկայացվող որոշման նախագծի ընդունումը ՀՀ պետական բյուջեում ծախսերի նվազեցում  է  նախատեսում:
Տեղեկանք
    Ներկայացվող որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջացնում: 
ՏԵՂԵԿԱՆՔ
ՀՀ կառավարության որոշման նախագծի վերաբերյալ 
առաջարկությունների և դիտողությունների մասին
	N
	Նախարարության անվանումը
	Դիտողություններ և առաջարկություններ
	Նշումներ կատարման վերաբերյալ

	1.
	ՀՀ Ֆինանսների նախարարություն  


	1.Նախագծի նախաբանում հղում է կատար-վում ՀՀ քաղաքացիական օրենսգրքի  63-րդ հոդվածին, որը վերաբերում է իրավա-բանական անձի վերակազմակերպմանը, այնինչ անհրաժեշտ է հղում կատարել Օրենսգրքի  67-րդ հոդվածին, որը վերա-բերում է  իրավաբանական անձի լուծար-մանն` որն էլ հանդիսանում է Նախագծի կարգավորման  առարկան:

2.Անհրաժեշտ է նախագծի 4-րդ կետից հա-նել <<կրեդիտորական պարտքերի մար-ման>> բառերը, քանի որ լուծարման հանձ-նաժողովի կողմից լուծարման հաշվեկշիռը կազմելու դեպքում կազմակերպությունը չի կարող ունենալ կրեդիտորական պարտքեր: 
	կատարված է
կատարված է


	2.
	ՀՀ արդարադատու-
թյան նախարարություն

	Որոշման նախագիծի նախաբանում <<Իրա-վական ակտերի մասին>> ՀՀ օրենքի 71-րդ հոդվածի փոխարեն  անհրաժեշտ է նշել  <<Իրավական ակտերի մասին>> ՀՀ օրենքի 70-րդ հոդվածի 2-րդ մասը: 
	կատարված չէ

	3.
	ՀՀ  կառավարու-թյանն առընթեր պետական գույքի կառավարման վարչության

	Նախագծի նախաբանում ՀՀ քաղա-քացիական օրենսգրքի 63-րդ  հոդվածը փոխարինել 67-րդ հոդվածով, ինչպես նաև հղում կատարել <Պետական ոչ առևտրային կազմակերպությունների մասին> ՀՀ օրենքի 25-րդ հոդվածին:
	 կատարվել է մասամբ


	4
	ՀՀ  կառավարութ-յանն առընթեր պետական եկամուտների կոմիտե 


	Որպես լուծարման հիմք նշված  ՀՀ քաղա-քացիական օրենսգրքի  63-րդ հոդվածը վերաբերում է իրավաբանական անձի վերակազմակերպմանը, իրավաբանական անձի լուծարումը նախատեսում է  Օրենսգրքի  67-րդ հոդվածը: 

Նախագծի 2-րդ կետը նպատակահարմար է շարադրել որպես 4-րդ կետ,  իսկ 3 և 4  կետերը , որպես 2 և 3 : 
	կատարվել է

կատարվել է



























































































































































